
. TITUS
Titus tuku wage Paulusyge

Kkuyarna

Paulus nu Titus tuku warne kuyarna te tugunu
tegenmba.

Paulus nu o buk Kreta nuy mbolnge minna su-
lumba nuy ta kusrewam saka Yesus tuku kuasmbi
idusninmba gamungal pitina le Griknu tango Titus
wam pagumba sana: Ne kuasmbi te kulatka mina
ngina. Tajamba sana sulumba Paulus nu Titus kus-
remba ma inum kina ka tange nu Titus wam pagu
pasa afu lato sawam idusmba ware te kuyarmba
pilna le Titus sota kina.

1 Titus kaiye. Ye Paulus Kuate tuku piro tango
Yesus Kristus tuku aposel ye ne ndoy pasatam
prowet. Kuate nu nane kilam tuku madiningina
mbal ye nane tuku ngamurgal son sayngri pileningi
le nu tuku pasa tugusek kila pile mayemba nu
tuku minge kumnemrge minwaig rjga nu ye kuku-
lyina. 2 Nane abo minmba minam tuku wam ta
son rjga minde minwaig rga pasa kukliwet. Kuate
nu samba kilke kile-mayok ndakina sulumba abo
tugu ta singam tuku sakina. Nu sipka yabrikam
kumury kuga. 3 Ait kumungina le mbal afu kukul-
ningina le abo tugu tuku pasa ta kuklinaig. Kuate
nu sine tuku muskil kile-tidinge singit ta nu piro ta
ye tuku wai mbolnge pilna.

4 Titus, ne sine ndor ngamurngal son ndindo
nak minit tukunu ne sigka ye tuku kino. Singine

Mam Kuate, Kristus Yesus sine tuku muskil kile-
tidinge singit tango nale ake sinar) ne make pilmba
ngamuljgal wamdus bul sernuwaik. Son.

Titus nu Kreta nuy tuku gabat madiningam tuku
pasa

5> Piro afu sine buk sulu ndager ta ne kile-tidinga
suluwam tuku ye ne Kreta nuy mbolrnge kusrenen.
Ye wam pagunen ta dubimba tumbrarn yakmba
mbol kumba Kristus tuku kuasmbi tuku gabat
tango afu madininmba patika. 6 Gabat tango ta
tango kame nu tuku mbar ande sanu tuku kanger
ndawaig. Nu pino ndindo ndo nak minwa. Nu
tuku kino kame mata Kristus tuku son nguwaig.
Nane narngine nzali fare dubimba ko minge kum-
nemnge mine ndakuwaig le afu nane mbolnge
wam tanay sanu tuku kanger ndawaig.

7 Gabat tango nu Kuate tuku piro kulatkate. Ta
tuku nane afu sipka nu tuku mbar ande sanu
tuku kanger ndawaig. Nu nune ngarosu payam
ndakuwa. Nu pitik ndo gubra te ndakuwa. Nu
kule kamenu nyumba 1ginngan ndaka ande kat
ndawa. Nu ndametin kilam tuku piriri ndawa.
8 Numbal afu kilmba isukusneninguwa. Nu manau
magenu ndo nzaliwa. Nu pizuknu tinreknu min-
mba marnau purfennu ndo kuwa sulumba nuge
nzali naigonu kusrekuwa sulumba 9 Kuate tuku
pasa afunge tumninginaig ta ndo biye dewa. Nu
tanawa ta nu pasa tugusek tango pino tumningam
kumury. Afu pasa ta te-ibepam tagowaig ta nu
nane tuku wamdus mbarde ta kumumbi tum-
ningamrijgat.

Yabri mbal peuningam tuku pasa

10 Nane gudommba minge kumnemnge mine
ndaka pasa alo kugatok saka afu yabriningig. Zu
mbal afu kile Kristen ngamuknge minig ta nane
gudommba tayade. 11 Nane ndametin kilam tuku
ndo idusmba wam paigonu nda sakam tuku ta
tumninmba tango afu nanggine kino kame mata
didikade le ngamungal son kusrekade. Ne sipka
mbal ta peuninga.

12 Kreta tango ande nu tuan tango tanan minna
sulumba nune mbal tuku terjenmba sakina.

Kreta mbal nane yabri tango ndo. Nane aganmor
naigonu tanan kanyummba nyamagar tuku
ndo piriride ngina.

13 Nu son sakina. Ne nane sangrimba saninge lika

le Kristus tuku pasa tugusek ta ndo son nguwaig.

14 Nane pasa tugusek pitaide mbal tuku minge

dubi ndakuwaig. Zu mbal tuku yabri wam kube

ta mata ngumnenirnguwaig.

15 Mbal afu ngamungal purfennu minig ta nane
agan ndende nakmba purfennu tukul kugatok
ngade. Afu ngamungal purfennu kuga Kristus tuku
son nda ngade ta nane agar ndende afu purfennu
kanger ndakade. Nane ngamungal purfennu kuga
tukunu nane pileningam kumuy kuga. 16 Nane
mingembi ndo sine Kuate kila ngade. Nangine
marau rjaigonu tange sine Kuate gilai gade. Nane
Kuate am mbolyge nule parak minig. Nane nu
tuku minge pitaimba wam mayenu ande kam ku-
mur kuga.

2

Saibo kame, tango mo, pino mbanzo tuku pasa

10 tira, ne teyenmba ka. Kuate tuku pasa tu-
gusek ta ndo tumninga.

2 Tango mage mage nane nangine nzali aigonu
kusrekuwaig. Nane gua gua ndaka wamdus ku-
yar magenu Ijak minwaig. Nane Kristus tuku
pasa tugusek ta ndo son nguwaig. Afu tuku kume
purkuwaig. Nane piti mbolnge bike ndaka sangri
tinguwaig.

3 Pino mage mage nane mata Kuate tuku nyu
idusmba kurauka minwaig. Nane gumnem pasa
sa ndakuwaig. Kule kamenu nyam tuku piriri
ndawaig. Nane wam magenu nane afu tum-
ninguwaig. 4 Nane pino mbanzo wam pagukuwaig
le napgine tango kino kat nangine tuku kume
purkuwaig. 5 Nane wamdus kuyar magenu nak
minwaig. Nane aley alery ndakuwaig. Narngine
wande kulat mayemba rangun mayenu kumba
narngine tango tuku minge kumnemrge minwaig.
Nane tanawaig ta afu nane kangerka nane wam
mayede nga Kuate tuku pasa nayo siliwe nda.

6 Tango mo nane mata nangine nzali naigonu
kusrekuwaig nga saninga. 7 Ne nafne miror mata
wam magenu ndo ke lika le nane afu kangernumba
ne dubinuwaig. Ne pasa ndinok ta ndo idusmba
tugusemba tumninga. @ Son pasa ndo nane te-
ibenjam kumur kuga ta saninga. Ne tarawa ta sine
tuku ngueu mbal tuku ndin tukula le nane kiko
kangermba pasa kugatok minamujgaig.

Piro mbal tuku pasa
9 Mbal afu nangine sugo tugumnge pirokade
ta nane tenenmba saninga. Nane narngine gabat
kumnemige minmba piro mayewaig le nu piro ta

nzaliwa. Narngine gabat maim maim tuwe ndaka
e 10ko nu tuku agan ndende kuayar ndaka nane
piro mbal magenu ndo minwaig. Nane wam
nakmba kumumbi ke likuwaig le afurge Kuate sine
muskil kile-tidinge singit wam ta mayenu jguwaig.

Sine manau magenu kumba Sungo minde minbe

11 Kuate nu tango nakmba muskil kile-tidingam
saka nu ake sinary) targo make patikate wam ta te-
mayokna. 12 Manau ta mbolnge nu sine wam ma-
genu ke likam tuku tumsingit. Sine nu gumnemba
kilke te mbolok nzali yaigonu dubikeg ta kus-
rekube. Sine wamdus kuyar magenu njak minmba
marjau tireknu ke lika nu tuku minge kumnemrnge
minbe. Sine kilke te mbolyge manau mayenu ta
pak minmba 13 sine gare sungo tam tuku wam ta
ndo tairnga minbe. Sine muskil kile-tidinge singit
tango Yesus Kristus nu singine Mbara Sungo. Nu
nuye kilna sangri yak mayok kuwa le gare sungo
tamngig. 14 Sine marnau naigonurnge sine ndaleka
minna le nu sine muskil kile-tidinge singam tuku
nure ngarosu kumam tuku pilna. Sine nu tuku
mbal purfennu mayok ka wam magenu ndo kam
tuku wamdus sangrinu pilbe nga nu kumna.

15 O Titus, ne sangri tinga wam nakmba te
saninymba nane tuku wamdus kuagneka riror
pasa saninge lika. Ande nu ne tuku pasa te ngumne
ndawa.

3

Sine Kuate tuku waknye manau lafube
10tira, nenanesaningale gabat sugo kulat mbal
nakmba kumnemrge minmba nane tuku minge

dubikuwaig. Piro magenu yjakmba kam tuku nane
wamdus kuaneka minwaig. 2Warje pasa kualeyau
nane wam kame ta rironkuwaig. Nane wamdus
bafuyak minmba tango tuku nyuidusninmbanane
rakmba mbolyge marnau kumumbi kuwaig.

3 Sine mata buk pginnganka minmba minge
pitaika yabri mayau dubika minger. Sine njgarosu
kikor) tingam tuku marnau le gare tam tuku manau
yimyam tarnge sine didikinaig le dubikiger). Sine
mara mindek manau naigonu ndo dubikiger). Afu
sine lisinginaig ta sine ta tuku gubra kagli firka
minger. Afunge sine kasursinginaig le singine
singine mata mungu kasurkiger). 4 Sine tanamba
minger le muskil kile-tidinge singit tango Kuate
nu nure rangun mayenu kume pur marnau Kkile-
mayokka > sine tuku muskil kile-tidinge singina.
Sine marjau tigreknu ke likiger) le nu taypa ndana.
Kuga. Nu sine sinanu ake sinar) mapekina. Nu
sine tuku mbar minyarnga saukina le Tukul Guwa
nu abo tugu kitek sine singina. 6 Yesus Kristus
nu muskil kile-tidinge singit ta mbolyge Kuate
nu Tukul Guwa singina le sine mbol kumurgina.
7 Nu ake sinay sine make patika sine tinreknu
ngam tuku nu Tukul Guwa sipgina le sine abo
tugu minmba minam tuku ta teg sulumba alonu
kangeram tuku minde mineg. 8 Pasa te sinka son
pasa ndo. Ta tuku ye pasa sake likit te yjakmba
sangri tinga saninga le Kuate tuku son ngade mbal
nane wam magenu kam tuku wamdus sangrinu
pilwaig. Wam kame ta magenu ndo tango pino
turkade.

9 Nane afu pasa tugu kugatok mburn kame
tuku tugu patit ke lika mungu tulingade sulumba

wamdus pur yimyamka Moses tuku tukul pasa tu-
gunu ta tuku kualeyaukade. Pasa ta tane turkam
kumurn kuga. 19 Ande tane pur yimyam tinguwa
kande nu riror pasa tawe. Ne pasa tambim ara
le nda iswa ndeta tane yakmba nu ndoy ulendi
ndakap. 11 Taggo tapay nu ndin mayenu o buk
kusrena ta ne kila. Nu tango nayonu ndo. Nune
miror nurne une tuku pa ta tamngat.

12 Ye Nikopolis tumbrarn sungo mbol kumba
murke ait mbolnge tange minam tuku iduset. Ye
Artemas ko Tikikus kukuli le ne tugum prowa
kande ne ye tugum prowam tuku ndin sota.

13 Tukul pasa biteknganu tango Senas nale Apo-
los ndoy ne kusrenumba kambim bafuwaik le ne
nale turka le agan ndende afu den ndakuwaik.
14 Singine tira kame wam paguka le nane wamdus
sangrinu pilmba wam magenu ke lika afu agan afu
denkade ta nane turkuwaig. Nane son ngade ta
tagamba alonu te-mayokuwaig.

15 Nane ye ndoy minig mbal te nakmba ne kaiye
pasa tinig. Afu ne ndor) minig mbal sine tanar son
nga sine tuku kume purmba minig mbal ta mata
sine tuku kaiye pasa te saninga. Kuate nu tane
nakmba ake sinar) make patika minwa.

Son.

